Legebiltzarreko Erregelamenduko 114.1 artikuluan ezarritakoa betez, agindu dut Nafarroako Parlamentuko Aldizkari Ofizialean argitara dadin Maiorga Ramírez Erro jaunak egindako galderaren erantzuna, inbertsio-proiektuen abaletarako deialdiaren ildo nagusiei buruzkoa, Foru Diputazioak emana. Galdera argitaratu zen 2014ko maiatzaren 9ko 63. Nafarroako Parlamentuko Aldizkari Ofizialean.

Lehendakaria: Alberto Catalán Higueras

ERANTZUNA

Bildu-Nafarroa parlamentu-taldeari atxikitako foru parlamentari Maiorga Ramírez Erro jaunak idatziz erantzuteko galdera egin du inbertsio-proiektuen abaletarako deialdiaren ildo nagusiei buruz (8-14/PES-00097). Galdera hori 2014ko apirilaren 29ko 1310 sarrera-zenbakiarekin erregistratu zen. Hona Nafarroako Gobernuko Ekonomia, Ogasun, Industria eta Enpleguko kontseilariak horri buruz ematen dion informazioa:

Abaletarako deialdia inbertsio-proiektuetarako izanen da. Nafarroan gauzatutako proiektuak izanen dira, nagusiki bideratuak Nafarroako ekonomiako sektore estrategikoetara: nekazaritzako elikagaiak, bio-farmazia, energia berriztagarriak, automozioa, mekatronika eta nazioartekotze-prozesuetan dauden enpresak.

Gaur den egunean, deialdirik ez dago, zeren eta baloratzen ari baita Sodenaren bitartez abalen programa bat sartu eta garatzeko aukera, elkarren bermerako sozietateen laguntzarekin. Gaur egun Nafarroako enpresen finantzaketa-arazoa jada ez denez likidezia faltari dagokiona, baizik eta kaudimen/berme faltari dagokiona, Sodena finantza-entitateekin eta arrisku-kapitaleko sozietateekin negoziatzen ari da hitzarmen bat sina dadila Nafarroako enpresa txiki eta ertainen kreditu falta horri konponbidea emateko, Sodenak sendotuz enpresa txiki eta ertain horiek elkarren bermerako sozietateei eskaintzen dizkieten bermeak, halako moduz non % 100eko abala izanen baitute; harekin, izan ere, finantza-entitateekin negoziatu ahalko dute eta, gainera, kostu finantzario hobeak lortu.

Hori guztia jakinarazten dizut Nafarroako Parlamentuko Erregelamenduaren 194. artikulua betetzeko.

Iruñean, 2014ko maiatzaren 29an

